
Áætlun um mengunarvarnir vegna plægingar strengja í og við Klofningsdal 

Fylgiskjal með umsókn um framkvæmdaleyfi 29.6 2026 

 

Vegna framkvæmdar sem felur í sér plægingu ljósleiðara og rafstrengs yfir Sauðanes og 

niður Klofningsdal sumarið 2026 er hér með gerð grein fyrir ráðstöfunum til að 

takmarka og lágmarka áhættu af mengun vegna tækja sem notuð verða við 

framkvæmdina.  

 Fyrst er að nefna að frá fyrri áætlunum hefur framkvæmdasvæði innan 

vatnsverndarsvæðis verið minnkað verulega, eða úr 4,5 km í 2,4 km. Var það gert með 

því að færa lagnaleiðina ofan á fjallinu út úr vatnsverndarsvæðinu eins og kostur er og 

stytta leiðir innan þess. 

Kort þar sem kemur fram sá hluti lagnaleiðarinnar sem fer í gegn um og nálægt vatnsverndarsvæðinu. 

Tæki sem verða notuð á svæðinu eru jarðýta, beltavél, pallbíll og sexhjól. Á tækjunum er dísilolía 
og glussi sem þarf að tryggja að berist ekki í jarðveg á svæðinu. 

Glussi. Sérstakir lásar eru á glussakerfum vélanna sem stöðva umsvifalaust glussaflæði ef 
þrýstingur fellur, t.d. við að slanga rofni. Auk þess verða tiltækir tveir 20 lítra plastbrúsar til að 
taka við leka (búið að skera úr hlið brúsanna) tiltækir á pallbíl sem mun fylgja tækjunum við 
vinnu á svæðinu.  

Dísilolía. Á stærri tækjunum eru 200 lítra olíutankar. Einnig verður með í för olíukálfur (á bílpalli) 
til að bæta olíu á vélarnar. Á meðan farið er í gegn um svæðið verður engri olíu eða glussa bætt á 
vélarnar, tankar duga vel fyrir notkun á meðan á ferð í gegn um svæðið stendur. Áðurnefndir 
plastbrúsar munu gagnast til að taka við minniháttar lekum, en einnig verður með í för 1 
rúmmetra skófla (~ 1000 lítrar) á beltavélinni sem nota má til að taka við olíu ef stærri leki kemur 
upp. 

 


